
СССР-нь Оборонань Народной 
Комиссаронть приказонзо коряс 
те иень сентябрянь 15-це чистэ 
саезь октябрянь Ю-це чинть самс 
карми ютавтовомо Якстере Арми­
яв, Военно-Морской Флотов, 
СССР-нь НКВД-нь пограничнойды 
внутренней войскатнес очередной 
призывесь.

Минек масторонь весе од ломат­
не покш радость марто учить те 
шканть, кона сынст эрямосо кар­
ми улеме покш событиякс. 
Самай сестэ топавтовить од пат­
риотонь бажамост, ламотне сынст 
эйстэ улить примазь доблестной  
Рабоче-Крестьянской Якстере Ар­
миянь ды Военно-Морской Фло­
тонь рядтнэс. Арась истямо по­
четной тев, кодасоциалистической 
государствань границятнень ванс­
томась. Самай секс Якстере ар­
миясо служамось ашти эрьва од 
ломаненть заветной мечтакс.

Якстере Армияв очередной при­
зывенть од ломатне вастыть ста­
хановской роботасо, кода иромы- 
шленностьсэ, истяжо велень хо- 
зяйствасояк. Вана Козловской рай­
ононь призывниктне-трактористнэ 
роботыть вейке тракторсо, иень 
нормаст топавтызь велькска 112 
гектарс. Эрьванть сынст эйстэ 
улить ниле оборонной значоконзо. 
Рузаевской электростанциянь при- 
зывникесь-стахановецэсь Муратов 
ялгась, конань роботазо ашти 
примеркс лиятненень, максынзе 
норматнень колмо оборонной зна­
чок лангс ды анокстась кеветее 
робочей ПВХО-нь значок лангс 
нормань максомантень.

— Минь содатано,—корты Му­
ратов ялгась,—кодат ломать эря­
вить Якстере Армиянтень. Сынь 
должны улемс выносливойть, 
жизнерадостнойть ды грамотнойть. 
Мольдяно Якстере Армияв Воро­
шиловской стрелококс, военной 
тевенть содазь.

Те иень призывесь вастови 
ютазь иетнень коряс призывникт­
нень ютксо пек седе ламо знач­
кист марто. Весемезэ призывной 
контингентэнть ютксо эна ч а с т ­
нэнь процентэсь истямо: ПВХО-нь 
—69,1 процент, ГСО-нь—60,3, Во­
рошиловской стрелоконь — 41,1, 
ГТО-нь—25,8 процент. Кой-кона 
районтнэсэ, кода Ардатовской- 
сэнть, Инсарскойсэнть ды лият­
несэ, башка значкистнэнь числась 
пачколи 90 процентс.

Очередной призывенть само 
марто ве шкасто комсомолонть 
икелев ары покш ответственнос- 
тень задача. Сон должен лездамс 
военной комиссариатнэнень ды ве- 
се общественностентень призыв­
ной пунктнэнь алов помещеният­
нень анокстамосо, призывной пун­
ктнэсэ весе массово-политической 
роботанть ютавтомасо.

Путомс весе виенть сенень, 
штобу образцовойстэ ютавтомс 
Якстере Армияв призывенть. Тень 
веши минек кедьстэ большевист­
ской партиясь ды советской пра­
вительствась.

СНИМКАСОНТЬ: призывникесь-комеомолецэсь, Саранской пенькокомбинатонь 
механической цехень стахановецэсь Е. А. Воронин максынзе норматнень колмо обо­
ронной значоктнень лангс. Производственной заданиянть топавтни 156 процентс.

Фотось А. Канифтьевень.

С С С Р - н ь  Г о с у д а р с т в е н н о й  К о н т р о л е н ь  Н а р о д н о й  
К о м и с с а р я а т о я т ь -  ■об р а о о в а н и я с ь

1940 иень сентябрянь 6-це чинь 
Указсонзо СССР-нь Верховной Со­
ветэнь Президиумось постановил 
г о с у д а р с т в е н н о й  денежной 
с р е д с т в а т н е н ь  ды материаль­
ной ценностнень лангсо строжай­
шей контроленть аравтомань ды 
правительствань решениятнень то­
павтоманть проверямонзо тевс 
ютавтомань пельтнесэ образовать

СССР-нь Государственной 'Комис­
сариат Советской Контролень Ко­
миссиянть ды Главной Военной 
контроленть реорганизациянь ос- 
нованть лангсо.

СССР-нь Государственной Конт­
ролень Народной Комиссариатось 
ашти союзно-республиканской На­
родной Комиссариатокс.

(ТАСС).

СССР-нь Государственной Контролень Народной Комиссарокс 
ды СССР-нь СНК-нь Председателенть заместителекс 

Л. 3. Мехлис ялганть назнанениясь
СССР-нь Верховной Советэнь

Президиумонть 1940 иень сен­
тябрянь 6-це чинь Указсонзо Лев 
Захарович Мехлис ялгась арав­
тозь СССР-нь Государственной

Контролень Народной Комиссаркс 
ды СССР-нь Народной Комиссар­
тнэнь Советэнь Председателенть 
заместителекс.

(ТАСС).

Иностранной Тевтнень Народной Комиссаронть васенце 
Заместителекс А, Я. Вышинский ялганть назначениясь

ССР-нь Союзонь Народной Ко­
миссартнэнь Советэсь постановил 

(аравтомс ССР-нь Союзонь Народ­
ной Комиссартнэнь Советэнь Пред­
седателенть Заместителензэ Анд­

рей Януарьевич Вышинский ял­
ганть Иностранной Тевтнень На­
родной Комиссаронть васенце За­
местителекс.

(ТАСС).

1940 иень сентябрянь 5-це чис­
тэ Московсо подписан СССР-нть 
ды Германиянть ютксо Соглаше­
ния Бессарабиянь ды Северной 
Буковинань территориястонть Гер­
маниянь территориянтень немец­
кой национальностень ломатнень

Наркоминделсэ

Т О Н А В Т Н Е М А Н Ь  
В А С Е Н Ц Е  Ч И Т Н Е

Течинь чись обычной читнеде 
весела ды мазый. Еще валске мар­
то пек рана улицятне пешксельть 
жизнерадостной,загорелой эйкак­
што. Неть Дубенкань тонавтницят­
не молить школав. Течи аволь 
ансяк тонавтницятнепештить ули­
цятнень эсест весела вайгельсэст, 
но сынст тетяст-авасткак покш 
радостьсэть. Сынь эйкакшост шко­
лав провожамсто максыть тенст 
родительской наказ, улемс дос­
тойной тонавтницякс.

Ровна вейксэ чассто ушодовсть 
занятиятне. Ю-це „В“ классонть 
васенце урокось ульнесь рузонь 
кель. Мария Степановна Гриши­
на преподавателесь пек чарько­
девикстэ ды маштозь ютавтызе 
васенце уроконть. Тонавтницят­
нень пек кепедевсь тонавтнеман­
тень интересэст. Ды зярдо ушо­
довсть повторениятне, Хрипунова, 
Костычев, Титяева ды лият пре­
подавателенть кевкстеманзо лангс 
отвечасть ансяк отлична.

Омбоце урокось ульнесь анато- 
миянь ды физиологиянь коряс, 
кона истяжо ютась «ек организо­
в а н н о й ^ . Тедидень тонавтнема 
иесь меленсенть эйстэ отличает­
ся кеме дисциплинасо. Тенень 
пек, лездасть СССР-нь Верховной 
ТГо в(гг "'У казтпэ
трудовой дисциплинань наруши- 
тельтнень, хулиганстванть ды 
мелкой кражатнень каршо боро­
цямодо.

Школасо тонавтнемань васень 
чинь успехтнень эрявить кемек­
стамс икелепелевгак. Решительна 
бороцямс дисциплинань наруши- 
тельтнень ды хулиганской явлени­
ятнень каршо. Комсомольской ор­
ганизациятне васенце читнестэ жо 
должны ветямс тонавтницятнень 
ютксо покш политико-массовой 
робота, келейгавтомс социалисти­
ческой соревнованиянть отличной 
тонавтнеманть кис.

П. Русский.

эвакуациядонть.
Те Соглашениянть коряс немец­

кой национальностень ломатне, 
конатнень ули мелест, могут сво­
бодна туемс Германиянь террито- 
рияс се порядоксонть, кона арав­
тозь Соглашениясонть.

ТАСС-нть сообщениязо
'ды Япониянть ютксо соглашениянь 
теемань вопросонть коряс.

ТАСС-сь уполномочен яволяв­
томс, што „Хоци“ газетанть тесо- 
общениязо вымышленной педе-пес, 
секс што Сталин ялгась ; меельсь 
6—7 ковтнень перть вестькак эзь 
вастневе Шулембург господинэнть 
марто.

„Хоци“ японской газетась нолд 
тни сообщеният седе, што буто 
бу август ковонть прядовомсто 
Сталин ялгась кортнесь германс­
кой посолонть Шуленбург гра­
фонть марто антикоминтернов- 
ской пактонть аннулированиядо 
СССР-нть, Германиянть, Италиянть

Анокстыть сы иентень
Антоновка велень »Красный Ок­

тябрь' колхозось нурька шкас ды 
ёмавкстомо прядынзе весе паксянь 
роботатнень. Зерновойтнень !ды 
бобовой культуратнень коряс кол­
хозось государстванть икеле обя­
зательстванзо топавтынзе 100 про­
центс.

Истя жо прядозь озимойтнень 
видемаськак.

Ней „Красный Октябрь“ кол­
хозось бороци сы иень покш уро­
жаень кис.

И. Липатов.
Дубенской р-н,

МУШКОНЬ ТАРГАМОСЬ 
МОЛИ ЗВЕНАСО

Б.-Березниковской район. Шу- 
гурова велень Калинин лемсэ кол­
хозсонть августонь 29-це чистэ 
ушодовсь южной мушконь тарга­
мось. Мушконь таргамось моли 
звенасо.

П. Аношкина, П. Чалдушкина,
В. Калякина чинь нормаст свал 
топавтнить 115—120 процентс.

Ф. Пивкин.

руководящей комсомольской: : : : .........выбортнэ

Собраният ютасть 
40 организациясо

Ичалка. (Телефон вельде). Сен­
тябрянь котоце чинть самс ютав­
тозь отчетно-выборной собраният 
40 комсомольской организациясо, 
косо весемезэ ульнесть 257 ком­
сомолец. Чуросто эрить истят 
случайть, зярдо комсомольской 
собранияс явкась аволь стопро­
центной.

Отчетно-выборной комсомольс­
кой собраниятне ютыть большеви­
стской критикань ды самокритикань 
знак ало. Малав сядо процентс 
комсомолецтнэ выступают прени- 
ясо. Истя Кергудской колхозной 
комсомольской организациянь ком­
сомолецтнэ, конат примасть учас­
тия отчетно-выборной собраният- 
несэ, кевейкеенест кортасть пре- 
ниясо ды эрьванть выступления- 
зо кандсь деловой характер.

Од руководствас кочкавить 
энергичной, жизнерадостной, Л е­
нинэнь—Сталинэнь тевентень пе­
де-пес преданной од комсомолецт, 
конат способнойть аравтомс ком­
сомольской роботанть истямо 
сэрьс, кодамо сэрьсэ сон должен  
улемс ладязь ВЛКСМ-нь ЦК-нь 
Х1-це пленумоять решениянзо ко­
ряс. Степановской колхозсо коч­
казь Уханова ялгась, связень рай- 
конторасо—Юнин, Кергудской кол­
хозсо—Иванов, райисполкомсо 
Жильцова ды лият. Весе сынь 
способной комсомолецт.

Сте панов.

ВЕСЕ АСАТЫКСТНЭНЬ ПРИЗНАК), ОБЕЩАЮ...
Весе признает. Тесэ берянь, тосо 

арасель робота, сень эзинек про- 
верякшно. Истя отчитывался ком­
сомолецтнэнь икеле Наркомземень 
комсомольской комитетэнь секре­
таресь Матвеев ялгась. Сон овси 
апак визде, комсомольской ответ- 
ственностень стувтозь, кортась 
ансяк берянь ёнкстнэде. Сонзэ 
докладтонть мейле кадови истямо 
впечатления, што Наркомземень 36 
комсомолецтнэнь эйстэ арась вей­
кеяк активной, энергичной комсо­
молец. Нама, тень коряс сонзэ 
кияк а кемсы. Наркомземсэ улить 
замечательной комсомолецт, конат 
эсь роботасост заслуживают общей 
уважения, истямокс аштить Нико­
лаев, Четвергова ды лият. Неть 
комсомолецтнэ тесэроботыть 3—5 
иеть ды весе роботаст перть сынь 
аштить примеркс. Тедиде Четвер­
гова ялганть, прок стахановканть, 
кучнизь велень хозяйствань Все­
союзной выставкав экскурсияв. 
Кода несынек Наркомземсэ улить 
примерной комсомолецт, но арази 
сынь чумот, што комитетсэ уль­
несть слепой ды глупой руково­
дительть. Сынь не замечали од, 
энергичной комсомолецтнэнь, апак 
вано сень лангс, што сынь робо­
тасть мартост вейсэ.

Кода роботасонть, истя жо от- 
четсонть эзь ульнекомсомольской 
задор, пси энергия. Истямо кельме 
роботась толковави сеньсэ, што 
комитетэнь члентнэ ды сонськак 
секретаресь эсь пряст ловсть пе- 
реросткакс. Теньстэ неяви кодамо 
покш значенияст ВЛКСМ-нь ЦК-нь 
Х1-це пленумонь решениятнень. 
Пленумось эсь решениясонзо ре­
шительно осуждает роботань ис­
тямо методонть, зярдо руководя­
щей комсомольской органтнэс коч­
кавиль^ ансяк сеть комсомолецт­
нэ, конань ули покш комсомоль­
ской стажозо, кода мерить „про­
веренной“ ломатне. Комсомоль­
ской роботань практикась убеди­
тельна корты седе, што комсомо­
лонь руководствасонть должны 
улемс од активной комсомолецт, 
конат способнойть кепедемс ком­
сомольской организациянть само- 
.деятельностензэ.

Докладчикесь овси эзь корта 
башка комсомолецтнэнь робота­
дост. Сон пельсь кода бу киньгак 
а обижамс. Самай секс сон весе 
асатыкстнэнь признал ды макссь 
обещания икелепелев роботамс 
седе вадрясто.

Чарькодеви, што истямо отчет­
ной докладонть коряс прениясояк 
а месть кортамс, а месть критико- 
вамскак, коли сонсь весе признал. 
Виде ульнесть вейке-кавто охот­
никть, конат кортасть прениясо, 
но сынст выступленияст ульнесть 
вялойть, эзь маряво меньгак жи- 
войчи.

А докладчикесь, а выступаю- 
щейтне овси эзть корта СССР-нь 
Верховной Советэнь Президиу­
монть июнень 26-це чинь Указ­
донзо, прок те сыненст и не ка­
сается, сестэ, кода Наркомземсэ 
улить нарушениянь зярыя слу­
чайть.

Истяжо эзть корта седеяк, што 
ВЛКСМ-нь комитетэсь эсь практи­
ческой роботасонзо тейнесь иль­
ведевкст.

Оборонной роботась истямо 
покш коллективенть ютксо аволь 
почётсо. Тень коряс весероботась  
пачтявсь ансяк решениянь прима­
монтень.

Эсест практической предложе­
ниясо^ комсомолецтнэ вешить 
одс кочказь комитетэнть пельде, 
штобу сон вадрялгавтовлизе ро­
ботанть ВКП(б)-нь историянь то­
навтнеманть ды социалистической 
соревнованиянть коряс, кепедемс 
комсомолецтнэнь активностест ды 
самодеятельностест. Проверякш- 
номс максозь поручениятнень то­
павтоманть, седе смелстэ выдви­
гать руководящей комсомольской 
роботас од, активной комсомо­
лецтнэнь. Решительна бороцямс 
труддисциплинань нарушительт- 
нень каршо. Вана истят требова- 
нияст комсомолецтнэнь. Неть тре­
бованиятнень топавтомаст кис бо­
роцямось комитетэнть туртов дол­
жен улемс эрьва чинь роботакс.

П. К.

Границянь томбале

Нузякс палмань
Ванька С. омбоце час уш мен-1 

чевсь-яжавсь зеркаланть икеле, 
анокстась ульцяв. Вана сон еще 
весть кочкарянзо лангсо велявтсь 
кругом ды вить лавтовонзо трокс 
кармась ваномо зеркалантень.

— Паряк пурнавсь-сэрнявсь,— 
мерсь авазо пелезь вайгельсэ кро- 
ватонь удалксонть лангс нежедезь 
аштемстэ.—Ох... Курок ли?

Но ужо. Покш цёранзо мельс 
эзь туе прическась. Сон таго, 
пеень ды турвань порезь, кармась 
ваномо зеркалантень. Автордызе 
штана зепстэнзэ пель аршинэнь 
кувалмсо расческанть ды, кода 
сонсь мери, „3-х месячка“ кудрян 
зо крута комавтынзе бокав, конат 
арасть кежев лишмень тапазь гри­
ва ладсо.

—Авай, тон...косо духовоесь?
—Кодамо еще духовой?
—Одеколонось. Ды „Онегин* 

пудраськак арась. Чорт соды месть 
монь юткова сокорятадо, нать уш 
тев лия а мутадо?! Бездельникть!

Пока кройсесь, авазо муинзе ве­
се, мезе вешсь покш цёразо. Зер­
каланть икеле одс ушодовсть мен- 
чевематне.

—Мольсь, мольсь мелем истя 
эрязь,—састо кортазевсь авазо,-- 
верьс пись седеем. Кастынь нузякс 
палмань...

—Эй! М естьещ е моткодят?Лот­
как, ато...

ТесэВанька окойники наряжавсь. 
Варштась тюжа сельме понатнень 
пачк аванзо лангс ды лиссь ушов, 
весе вийсэ хлопадизе кенкшенть.

Вана сон, саженень сэрьсэ, шум­
бра од цёра келей эскелькссэ 
моли Московскойганть витьстэ 
ошонь парконть енов. Парконь 
кенкштне панжовсть кавтов ды 
героесь, клешсонзо пуленть тей­
незь, тусь киштема площадканть 
енов. Билет кетьстэнзэ кияк а 
кевкстни.

—Ки те Ванька С-сь, ушо ендо 
истямо культурной ломанесь? Ва­
на тенк нурька сведеният, конат­
неде содатано минь.

Иензэ комськотово. Косояк а ро­
боты. Читнесэ ютавтни удозь, 
вень перть жо чары ульцява ды 
туи кудов филин ладсо ансяк се­
стэ, зярдо горизонтонть экшстэ 
невтьсы прянзо валскень стямось. 
Неемс сонзэ можна коть кинень.

Садо ошонь парконь биллиярд- 
нойс, ансяк, илинк стувто, веть, 
коть кодамо шкасто. Сон тесэ яла 
чави „на интерес“.

Можна сонзэ содамс бяллиярд- 
нойс апак сова. Варштадо ки ве­
семеде сэрей танцплощадкасонть 
ды кинь вить енов нолдазь рыжой 
гривазо,—се самай Ванька С. Од 
ломатне меельсь шкастонть Вань­
ка марто вастомсто мекс-бути 
пурдасызь пряст лия енов ды ме­
рить: „Нузякс палмань“, кода ме­
ри эсензэ авазояк. Сынь нать со­
дыть, што те ломанесь ламо иеть 
меельсекуш косояк ароботы, эрь­
ва развлечениянть теизе эсензэ 
занятиякс. Сонзэ содасызь кода 
ярой нузяксонть, кона эри самай 
наксадозь мещанской, разгульной, 
советской од ломатненень против­
ной эрямосо.

Истямо нузякс палманентьэйстэ 
велявтсызь пряст аволь ансяк эсен­
зэ ялганзо, но весе од ломатне, 
весе общественностесь, секс што 
те типесь минек строентень чуж­
дой, сон ашти цветиця умарь чув­
то ютксо наксадозь корёнокс.

В. Столбов.

А Н Г Л О ­
ГЕРМАНСКОЙ
ВОЙНАСЬ

Кода пачтить германской свод- 
катне, сентябрянь 5-це чистэ яла 
мольсть налет Южной Англиянь 
аэродромтнень лангс. Бомбатне 
понгсть зданиятнес ды убежищат- 
нес. Бомбатнень цельс понгоманть 
эйстэ теевсь пожар Темзхавенэнь 
покш нефтехранилищатнесэ. Сен­
тябрянь 6-це чинть каршо вестэнть 
бомбардировазь Линкольнэнь рай­
онсонть аэродромтне, Ливерпу- 
лень, Портсмутонь, Сандерлен- 
дэнь, Блитэнь, Гуллень портовой 
сооружениятне, Ныокэстлень про­
мышленной предприятиятне, Лон- 
дононь восточной частьсэнть тор­
говой сооружениятне ды доктне. 
Таго ульнесть ёртозь бомбат Темз- 
хавенэнь покш нефтехранилищат- 
нень лангс.

Сентябрянь 6-це чистэ пелеведе 
мейле ульнесь яволявтозь воздуш-. 
ной тревога. Но, неприятельской 
самолётнэ велявтсть мекев, Бер- 
линэнтень апак пачкоде.

Английской сообщениятнень ко­
ряс, сентябрянь 5-це чинть каршо 
вестэнть Лондононь районсонть 
прасть покш взрывной виень бом­
бат. Улить жертват. Зярыя бом­
бат прасть торговой центрантень. 
Лондонской райононь южной пель­
кссэнть колазь связень средстват­
не. Сентябрянь 6-це чистэ Лондон­
ской районсонть тревогась мольсь 
веньберть. Те ульнесь сехте кува­
ка шкань перть тревога 'войнанть 
ушодовомстонзо саезь.

Английской авиациясь тейсь на­
лет Калесэ ды Булоньсэ герман­
ской позициятнень лангс.

Сентябрянь 5-це чистэ Среди­
земной морясо английской военно- 
морской флотонь соединениятне 
леднесть Скарпанто островсонть 
итальянской базанть ланга. Теке 
марто ве шкасто английской само­
лётнэ бомбардировизь Родос ост­
ровонть лангсо итальянской авиа­
ционной базанть.

Германской информационной бю­
рось пачти, што итальянской пи­
кирующей бомбардировщиктне 
сентябрянь 5-це чистэ ёртсть ста­
ка калибрань бомбат Сан Луциано 
фортонть 'лангс (Мальта остров). 
Фортось овси тапазь.

(ТАСС).

Румыниясо 
волнениятне

Юнайтед пресс американской 
агентствань бухарестской коррес­
пондентэсь пачти, што сон нейсь 
Бухарестсэ (Румыниянь столица) 
виев столкновения од премьер-ми- 
нистранть Антонеску генералонть 
сторонникензэ ды противникензэ 
ютксо. Королевской дворецэнть 
вакссо марявсь леднема. Жерт- 
ватнень числась апак сода.

Войскатне применяли танкат, 
орудият ды пожарной шлангат 
сень туртов, штобу пансемс Ан- 
тонеску генералонть каршо демон- 
страциятнень.

Ф #
Трансоцеан германской агентст­

в а н ь  сообщениянзокоряс, румын­
ской королесь Кароль отрекся 
престолонть эйстэ эсензэ цёранзо 
Михаилэнь пользас.

(ТАСС).

Ответ, редакторось А. ЩЕГЛОВ.

